[bookmark: _GoBack]ს.ს. „საერთაშორისო სამედიცინო სერვისის“  USHAŞ-ის განცხადება
COVID-19-ის  პანდემიის პერიოდში საერთაშორისო სამედიცინო ტურიზმის ფარგლებში თურქეთში ჩამოსვლის მსურველი პაციენტების ნებართვებთან  დაკავშირებით 

როგორც  ჯანმრთელობის დაცვის სამინისტროს ს.ს. „საერთაშორისო სამედიცინო სერვისის“ გენერალური დირექტორატის 2020 წლის 15 მაისის #14500235-419-E.1097  წერილშია აღნიშნული, COVID-19-ის  პანდემიის პერიოდში USHAŞ-ის სისტემაში  მოხდება საერთაშორისო სამედიცინო ტურიზმის ფარგლებში თურქეთში ჩამომსვლელი პაციენტების რეგისტრაცია. 
 აღნიშნულიდან გამომდინარე საჭიროა, რომ პაციენტების დარეგისტრირება მოხდეს შემდეგ მისამართზე: covid19st.ushas.com.tr
სისტემის მოხმარებასთან დაკავშირებული წესები და წინასწარი თანხმობის მიღების პროცედურა შემდეგი სახისაა: 
წესები:
1. პაციენტის დასარეგისტრირებლად უპირველესად უნდა გაიხსნას „მომხმარებლის ანგარიში“, რომელიც შესაძლებელია გაკეთდეს ოთხი სახით, ანგარიში შექმნას
ა) თავად პაციენტმა
ბ) პაციენტის ახლობელმა
გ) საავადმყოფომ
დ) საშუამავლო ფირმამ
2. შუამავალი ფირმებისა და საავადმყოფოების მიერ შექმნილი „მომხმარებლის ანგარიშები“ გააქტიურდება შესაბამისი შემოწმებისა და USHAŞ -ის თანხმობის შემდეგ. 
3. პაციენტთან ერთად შესაძლებელია მაქსიმუმ ორი თანმხლები პირის დარეგისტრირება
4. პაციენტის დარეგისტრირების შემდეგ შეუძლებელია მისი განმეორებითი რეგისტრაცია იგივე პასპორტით ან პირადობის ნომრით.
წინასწარი თანხმობისათვის საჭირო პროცედურა
1.  „მომხმარებლის ანგარიშის“ გახსნა
2. სამედიცინო ტურიზმის ფარგლებში ქვეყანაში ჩამოსვლის მსურველი პაციენტის დარეგისტრირება, რისთვისაც აუცილებელია: 
ა) პაციენტის შესახებ ინფორმაცია
სახელი, გვარი, უცხო ენა,  ტელეფონი,  ელ. ფოსტის მისამართი, ეროვნება, პირადი ნომერი, პასპორტის ნომერი, დაბადების თარიღი, სქესი, პასპორტის გამცემი ქვეყანა, მოქმედების ვადა, რომელი ქვეყნიდან ჩამოდის და რომელი სასაზღვრო გამშვები  პუნქტიდან შემოდის
ბ) პაციენტის შესახებ სამედიცინო ინფორმაცია
რომელ საავადმყოფოში ჩამოდის, რა სფეროში, თუკი მის ქვეყანაში კეთდება, Covid-19 PCR ტესტის შედეგის ამსახველი ცნობა
გ) პაციენტზე გაცემული  მიღების დოკუმენტი
აღნიშნული დოკუმენტის ნიმუში მოცემულია სისტემაში. მას საავადმყოფოს კომპეტენტური პირები მოაწერენ ხელს და ატვირთავენ სისტემაში. აღნიშნული დოკუმენტით საავადმყოფო აცხადებს თანხმობას მიიღოს პაციენტი (მოცემული დოკუმენტი საჭირო არ არის იმ შემთხვევაში, თუკი პაციენტის რეგისტრაციას აკეთებს თავად საავადმყოფო).
დ) პაციენტის საგარანტიო წერილი
აღნიშნული ფორმის ნიმუშიც  მოცემულია სისტემაში. ეს ფორმაც ცალ-ცალკე უნდა იყოს ხელმოწერილი პაციენტისა და მისი თანმხლები პირის მიერ. 
ე) თანმხლები პირის შესახებ ინფორმაცია 
სახელი, გვარი, დაბადების თარიღი, ელ-ფოსტის მისამართი, პასპორტის ნომერი, მოქმედების ვადა. თანმხლებმა პირმაც უნდა მოაწეროს ხელი საგარანტიო წერილს და ასევე წარმოადგინოს Covid-19 PCR ტესტის შედეგი (თუკი მის ქვეყანაში კეთდება)
-ერთ პაციენტთან ერთად რეგისტრირდება მაქსიმუმ ორი თანმხლები პირი
-ყველა გრაფის შევსება არის სავალდებულო
3. რეგისტრირებული პაციენტების შესწავლის შემდეგ USHAŞ-ის მიერ გაიცემა ან არ გაიცემა თანხმობა პაციენტის მიღებაზე.
4. თანხმობის არ გაცემის შემთხვევაში პაციენტს უარის მიზეზი ეცნობება „მომხმარებლის ანგარიშზე“ და ელ-ფოსტაზე.
5. თანხმობის შემთხვევაში,  თანხმობის წერილის ასლი პაციენტს გადაეგზავნება „მომხმარებლის ანგარიშზე“, ან მის ელ-მისამართზე. 
USHAŞ-ის თანხმობის შესახებ ინფორმაცია მაქსიმუმ 24 საათში ეცნობება ელ-ფოსტაზე  პაციენტს ან მის დამარეგისტრირებელს. აღნიშნულის გამო საჭიროა, რომ „მომხმარებლის ანგარიშის“ შექმნისა და პაციენტის დარეგისტრირებისას მითითებული ელ ფოსტის მისამართი იყოს მოქმედი/აქტიური.
დამატებითი კითხვებისა და ინფორმაციისათვის შესაძლებელია დაკავშირება +908502883838  ტელეფონზე (საერთაშორისო პაციენტების ცხელი ხაზი) ან შემდეგ ელ. ფოსტაზე: covid19st@ushas.com tr
Covid-19-თან ბრძოლის პერიოდში საერთაშორისო სამედიცინო ტურიზმის ფარგლებში თურქეთში სამედიცინო მომსახურების მისაღებად ჩამომსვლელი პაციენტებისათვის დაწესებული სხვა წესები
1. მიიღებიან პაციენტები ქვემოთ ჩამოთვლილი ქვეყნებიდან 
-ყველა ქვეყანა
2. ქვემოთ ჩამოთვლილ სფეროებში
-ყველა სფეროში
3. პაციენტი და მისი   თანმხლები პირის მიმღები საავადმყოფო უნდა აკმაყოფილებდეს შემდეგ პირობებს:
ა) უნდა  ჰქონდეს აღებული ჯანმრთელობის დაცვის სამინისტროს  „საერთაშორისო სამედიცინო ტურიზმის“ კომპეტენციის დოკუმენტი
ბ)უნდა ჰქონდეს კომპიუტერული ტომოგრაფიისა და მაგნიტურ რეზონანსული ტომოგრაფიის აპარატები
გ) ლიცენზიაში უნდა იყოს  მითითებული ის დარგები, რომელიც  საერთაშორისო სამედიცინო ტურიზმის ფარგლებში პაციენტების გამოკვლევისა და მკურნალობის შესაძლებლობას მისცემს.
დ)უნდა გააჩნდეს მესამე დონის  მოზრდილთა ინტენსიური განყოფილება
ე)საავადმყოფომ ცალკე სართული ან დერეფანი  უნდა გამოყოს საერთაშორისო  სამედიცინო ტურიზმის პაციენტებისათვის. უნდა იყოს უზრუნველყოფილი ისეთი სერვისი, რომ პაციენტსა და მის თანმხლებ პირებს არ ქონდეთ კონტაქტი  სხვა პაციენტებთან

4. ქვეყანაში ერთ პაციენტთან დაიშვება მხოლოდ ორი თანმხლები პირი.  იმ პირობების შესახებ ინფორმაცია, რომელიც უნდა დაიცვან  ჩამოსულმა პირებმა (მგზავრობის, ქვეყანაში შემოსვლის, ტრანსფერის, იზოლაციისა და სხვა) მოცემულია სამინისტროს დანართში-1-ში, „საერთაშორისო სამედიცინო ტურიზმის ფარგლებში ჩამოსულ პაციენტებსა და მათ თანმხლებ პირებთან დაკავშირებული რეგულაციები“. 
5. პაციენტი და მისი თანმხლები პირების შესვლა თურქეთში შესაძლებელია შემდეგი სახმელეთო და საჰაერო სასაზღვრო გამშვები პუნქტებიდან:
ა)საჰაერო: სტამბოლის აეროპორტი, სტამბოლის ათათურქის აეროპორტი, სტამბოლის საბიჰა გოქჩენის აეროპორტი, ანკარის ესენბოღას აეროპორტი, ანტალიის აეროპორტი
ბ) სახმელეთო სასაზღვრო გამშვები პუნქტები: ქაფიქულე, სარფი, ჰაბური
  
6. შესაბამისი საფასურის გადახდით, პაციენტსა და მის თანმხლებ პირს საჰაერო და სახმელეთო სასაზღვრო გამშვებ პუნქტებში გაუკეთდებათ COVID-19  PCR ტესტი ან მოხდება შესაბამისი PCR ნიმუშის აღება.

 


